Эйәртеүле ҡушма һөйләм
Ике йәки  бер нисә һөйләмдән  торған һөйләм ҡушма һөйләм тип атала. 
Ике ябай һөйләм үҙ-ара эйәртеү юлы менән бәйләнһә (бер ябай һөйләмдән сығып икенсеһенә һорау биреп булһа), бындай һөйләм эйәртеүле ҡушма һөйләм тип атала. Ҡайһы һөйләмдән сығып һорау ҡуяһың, шуныһы баш һөйләм тип атала, һорауға яуап биреүсе һөйләм эйәртеүсе һөйләм тип атала. 
Эйәртеүсе һөйләмдәрҙең ун ике төрө бар:

Эйә, хәбәр, аныҡлаусы, тултырыусы, урын, ваҡыт, сәбәп, маҡсат, шарт, рәүеш, күләм-дәрәжә, кире
Эйә һөйләм
Баш һөйләмдең эйәһе вазифаһын үтәүсе  шул, шуныһы алмаштарын асыҡлаусы йәки баш һөйләмдең эйәһе урынында килеүсе эйәрсән һөйләм эйә һөйләм тип атала. Ул кем? нимә? һорауҙарына яуап бирә. Баш һөйләмдең эйәһе булмай.
Баш һөйләм алда килһә, һөйләмдәр араһында ике нөктә ҡуйыла. Баш һөйләм аҙаҡта килһә, өтөр ҡуйыла.

Миҫал: Шуныһы асыҡ: иртәгә көн ҡояшлы буласаҡ. Кем иренмәй, шул эшләй.
Хәбәр эйәрсән һөйләм

Баш һөйләмдең хәбәре вазифаһын үтәүсе  шул,  шундай, шунда, шулай мөнәсәбәт һүҙҙәрен асыҡлаусы эйәрсән һөйләм хәбәр эйәрсән һөйләм тип атала. Баш һөйләмдең хәбәре булмай.
     Баш һөйләм алда килһә, һөйләмдәр араһында ике нөктә ҡуйыла. Баш һөйләм аҙаҡта килһә, һыҙыҡ ҡуйыла.

Миҫал: Үтенесем шул: балаларҙы һаҡла. Дуҫың ниндәй- ҡәҙерең шундай.

Аныҡлаусы һөйләм

Баш һөйләмдәге шундай, шуның мөнәсәбәт һүҙҙәрен асыҡлаусы эйәрсән һөйләм аныҡлаусы эйәрсән һөйләм тип атала. Ул ниндәй? ҡайһы? һорауҙарына яуап бирә. Аныҡлаусы һөйләмдең эйәһе лә, хәбәре лә була. 

Баш һөйләм алда килһә, һөйләмдәр араһында ике нөктә ҡуйыла. Баш һөйләм аҙаҡта килһә, өтөр ҡуйыла. Әгәр ҙә эйәрсән һөйләм ялғауҙар йәки интонация ярҙамында бәйләнһә, эйәрсән һөйләм баш һөйләмдән тыныш билдәһе менән айырылмай (бер нимә лә ҡуйылмай). Миҫал: Шундай хәлдәр булғылай: бөтәһе лә бергә сирләп китә. Кемдең белеме бар, шуның ҡәҙере бар. Беҙ быраулаясаҡ скважина тау башында урынлашҡан.

























































